
• Toate subiectele sunt obligatorii. Se acordă 10 puncte din oficiu. 

• Timpul de lucru efectiv este de 4 ore. 
 
 
SUBIECTUL I             (60 de puncte) 
 

Drabaren o tèksto thaj xramosaren nùmaj rromanesθe so mangel pes anθ-e 
pućhimata dine maj tele! 

 
  

 Me sem i Alina thaj kamav te vakǎrav tumenqe palal jekh godǎver ӡivutro. La mamǎ si la 

jekh daj-kaxni deśe kaxnǒrrença. Kamavas te khelav man kadale kaxnǒrǎnça, tha` i daj kaxni na 

mukhel man. Kana ӡav karing lenθe, i kaxni phukhǎrel pesqe pora, baśel ruśli. Te kamavas te 

„ćorav” laθar jekhe tiknorres – xutelas  manθe. E mamǎqi kaxni griźisarel zoralas pesqe 

kaxnǒrrenθar. Sa o dǐves rodel le tiknenqe laćhe xabena. 

 Daraθar, nijekh aver kaxni anθar i bar na beśel paśal e kaxnǒrrǎ kana xan. I màmi phendǎs 

kaj na sas la nijekhvar jekh daj-kaxni kaj te griźisarel pesqe tiknenθar sar kadaja.  

 Kana kerdǒl pes rǎt, i kaxni astarel e ćokoça e mamǎqi fïsta thaj i màmi ӡanel so si i vrǎma 

te putarel o udar te aven e kaxnorrǎ andre te soven. I daj-kaxni ӡal paśal o bov, kothe kaj i màmi 

anglekerel lenqe e ratǎqo xaben. 

 And-jekh palomezimèri, me thaj i màmi gelǎm k-e nìśte nǎmurǎ and-o gav.  

 – Marinea! akhardǎs i màmi le papos. Te na bistres te putares o udar te śaj te avel i kaxni 

andre! Xatǎrdǎn, Marinea? 

 – Xatǎrdem, phenel o pàpos sovalo. Sar te bisterav? Ʒan… na avela khanć tumare 

kaxnǎça … 

 Kana areslǎm palpale khere, rǎte – i kaxni na sas khanikaj. O pàpos sovdǎs anglal te 

soven e kaxnǎ. I ćorri màmi! Na maj dikhlem la te avel kadja ruśli. Maj but ćàsurǎ rodǎm and-i bar, 

p-o drom, savorre thanesθe. Ivǎθe. 

 Palal but vrǎma gelǎm te sovas and-i livni. Xurǎvdǎm amen and-e sovipnasqe gada, 

kerdǎm amenqe truśul thaj kamlǎm te ćhas amen and-o sovthan. Andar jekh, aśundǎm nìśte baśa. 

I màmi vazdǎs o parind. Dikhlǎm o śero e kaxnǎqo. 

 – Klonk-klonk! kerdǎs voj lośali. 

 – Vaj manθar! mardǎs i màmi andar e vasta. Te dikhes kaj garavdǎs pes! Godǎver kaxnie! 

Sar śaj uklile e śopnǎ e kaxnǒrrǎ? Na xakǎrav! 

 Texarinǎθe, i kuć daj-kaxni thaj pesqe deś kaxnǒrrǎ beśenas godǎver paśal o udar, 

aźukǎrindoj te uśtel i màmi te mukhel len avri. 

 – Klonk, klonk, klonk, na keren làrma! phenelas voj pesqe tiknorrenqe. Na maj si but! Uśtel 

i màmi… maj si jekh cïra. Maj mukhen la te sovel! 

 

(E mamǎqi daj-kaxni, adaptàcia thaj o amboldipen kerde kaθar i Noemi Kordovan  palal i Emilia 

Plugaru) 

1. Xramosaren savo si o tìtulo thaj o autòro e dine tekstosqe!  Palal so vakǎrel pes and-o dino 

tèksto?          6 pùnkturǎ 

2. Sikaven savo ćhand/ fălo le xramosaripnasqo si kadava xramosaripen (epikano vaj 

lirikano). Sosθar?         5 pùnkturǎ 

3. Ambolden rumunikanes e anglutne trin alineàturǎ andar o tèksto din omaj opre!   

          10 pùnkturǎ 

4. Arakhen, e dine tekstosθe, śtar murśikane navnǎ/ substantìvurǎ!  4 pùnkturǎ 

5. Den i paradìgma kaj savorre vaxta thaj mòdurǎ e verbosqi „aśunel”!  15 pùnkturǎ 

6. Nakhaven i sintàgma „o godǎver ʒivutro” andar le savorre 8 kèzură, ka-o jekhipen thaj ka-

o butipen!         10 pùnkturǎ 

7. Nakhaven i sarnavni / o pronòmbro „kon”  ka-e savorre kèzurǎ.  6 pùnkturǎ 
8. Arakhen śtar paśnǎvnă/ adźektìvurǎ, e dine tekstosθar!    4 pùnkturǎ 

 
 
SUBIECTUL al II-lea                      (30 de puncte) 
 

 
1. Xramosaren, and-e 1-2 patrinǎ/riga, save si e etàpe kana siklǎren e siklǒven jekh naratìvo / 
epikano tèksto andar i śkolutni progràma/ śkolutne lila vaś e klàse V-VIII! Śaj te liel sar misal/ 
eksèmplo o siklǎripen le tekstosqo „E mamǎqi daj-kaxni”, dini ka-o Subijèkto I.  
           10 pùnkturǎ 
 
2. Xramosaren jekh rig/ patrin (25 rèndurǎ) palal o mothovipen „I ćhib si jekh importànto 
elemènto vaś amari identitèta.” .      10 pùnkturǎ 
 
3. Keren jekh evaluaciaqi fìśa vaś O adźektìvo/ I paśnavni, k-i oxtoto klàsa! 

10 pùnkturǎ 


